Análise do entorno
1. Análise do entorno xenérico (PEST)
1. Factores políticos
A nivel estatal, teríase que ter en conta a situación política inestable en Cataluña que provocou un descenso do turismo de sol e praia nas comunidades mediterráneas. A situación inestable de Reino Unido tamén exerce influencia neste aspecto.  Tamén a recesión no crecemento do PIB no último trimestre pode ter algún efecto.
A nivel Galicia, cuxos principais motores económicos son o téxtil e automóbil, o impacto no sector turístico non afecta especialmente debido a que ten menor peso na comunidade, sobre todo en Ourense. De mesmo xeito, a inestabilidade catalana nótase en menor medida na comunidade.
No caso do 7S, o obxectivo sería dispoñer de un escenario para dar pequenos concertos, pero debido a saída dunha lei que trata de regular isto, resulta inviable polo requirimento de condicións demasiado especificas e custosas.
2. Factores económicos
Comezando polo déficit público, situado no 3.1%, o máis alto da zona euro. Isto implica que os gastos do Estado español son superiores aos ingresos, o cal tradúcese nunha posible subida de impostos a curto prazo e que no caso dunha nova crise económica coma a do 2007, o impacto na economía sería moito máis notorio.
No caso do IPC, vense dando unha subida mensual do 0.2%, situándose no mes de outubro nun 2.26%. Isto implica un encarecemento dos produtos, que ven dado sobre todo polo aumento do prezo da electricidade e dos combustibles fósiles.
O PIB manifesta o índice de crecemento. No caso de Galicia, vense dando un crecemento a nivel macroeconómico pero que non se reflexa a nivel microeconomico xa que Galicia conta con unhas pensións moi baixas e unha poboación envellecida, o cal non fomenta o consumo.
A taxa de desemprego en España sitúase entorno ao 15%, demasiado elevada en relación a Europa. Isto tradúcese en que ao haber menos xente activa, existe  unha menor demanda de bens e consumo.
O tipo de interés indica o valor do diñeiro, é dicir, que un tipo de interés alto supondría un maior custe á hora de pedir un préstamo polo que retrasaría o crecemento do negocio.
3. Factores socioculturais
Dado que na actualidade existe unha crecente preocupación póla saúde mediante o exercicio físico, consumo de produtos saudables, etc. Así coma un crecente interese polo veganismo e a aparición de diferentes intolerancias(gluten, lactosa, etc). Por iso, é de vital importancia manterse ó dia sobre os cambios que surxen neste ámbito, e manter sempre as cartas actualizadas, así coma o persoal informado. No caso da empresa, pode ofrecer alternativas saudables que supoñan unha vantaxe fronte á competencia.
Tamén se debe ter en conta o poder adquisitivo dos consumidores, en auxe pola “saída” da crise do 2007, xa que condiciona en certo modo a lista de prezos que se establecerán no local.
4. Factores tecnolóxicos
Intentarase comprar maquinaria que aporte melloras tecnolóxicas que axuden a producir de forma eficiente, en todo o entorno da sala, sexa na produción ou no mantemento.Tamén é importante prestar atención á evolución da maquinaria que emprega enerxía solar, a cal atópase enfocada principalmente a uso doméstico.
5. Factores medioambientais
Na empresa valorarase o factor  medioambiental, existindo unha gran preocupación pola reciclaxe de todos os materiais posibles e optando pola retornabilidade de envases. Tamén se intentará escoller métodos de calefacción que teñan o menor número de emisións posibles e o uso de produtos de limpeza que teñan químicos pouco agresivos e apostar polo uso de enerxías renovables.
6. Factores legais
Será preciso obter a licenza de apertura, o permiso de funcionamento para o bar e a presentación do proxecto no concello, así coma a solicitude de terraza. Tamén son requiridas licenzas de obras, un certificado de compatibilidade urbanística, licenza ambiental e de actividade e autorización de manipulación de alimentos para todo o persoal. Tamén será convinte estar atento a evolución do SM
